
6. Filippense 3:1-11 

Ken Christus se lyding 

 

VERWELKOMING: 5 MIN 

 

YSBREKER: 25 MIN 

 Verlede keer is gevra dat almal meer komplimente moet gee. Deel bietjie julle ervaringe 

daarmee. 

 Wat het jy al in jou lewe gedoen waarop jy baie trots is?  

 Wat dink jy is jou beste eienskappe? (Indien daar getroudes/paartjies is, kan hulle ook die 

ander een s’n noem.) 

 

AANBIDDING: 5 MIN 

Vra iemand om voor te gaan in gebed. Dank die Here vir mekaar en vir die gawes, talente en 

geleenthede wat Hy vir elkeen gee. Vra die Here om julle ook nou in die bespreking te lei en 

bewus te maak van sy teenwoordigheid by julle. 

 

BYBELSTUDIE: 35 MIN 

Laat iemand Filippense 3:1-6 hardop voorlees. 

 Volgens die NLV lui vers 2: “Pas op vir daardie rondloperhonde. Pas op vir daardie 

rondloperhonde, pas op vir daardie kwaaddoeners, pas op vir die mense van die 

versnydenis!” (ŉ Skeldnaam vir persone wat ’n valse evangelie verkondig. Paulus spot deur

 die besnydenis” ’n “versnydenis / liggaamskending” te noem.) Paulus het dit teen mense 

wat nog dink dat sekere rituele (soos besnydenis) nodig is om gered te word. Watter rituele 

is daar vandag wat mense valse vertroue op stel? 

 

 In vers 3 skryf Paulus dat ons nie op “uiterlike dinge” vertrou nie. Op watter uiterlike dinge 

vertrou mense vandag? 

 In vers 5 en 6 lys Paulus ’n klomp gegewens wat wys dat hy die godsdienstige vereistes beter 

as enigiemand anders nagekom het. Tog was dit nutteloos omdat hy gedink het hy 

daardeur gered kan word. Hoe kan ons sorg dat ons godsdienstige handelinge (gebed, 

Bybellees, eredienste bywoon, nagmaal, doop, belydenisaflegging) op die regte manier 

gedoen word? 

 

Laat iemand anders Filippense 3:7-11 hardop voorlees. 

 



 In vers 7 en 8 skryf Paulus dat hy dit alles as “waardeloos” beskou. (die woord beteken 

letterlik: “dung, rubbish, garbage, offscourings”). 

 om Christus Jesus, my Here, te ken, oortref alles in waarde.” (vers 8) Wat, dink jy, het vandag 

vir die gemiddelde mens die meeste waarde? Hoe sal iemand se lewe lyk vir wie “om 

Christus Jesus... te ken, ... alles in waarde (oortref)”? 

o Prioriteite? 

o Tydsbesteding?  

o Begroting? 

o Optrede? 

o Besittings? 

 Wat is iets wat elkeen van julle prakties kan gaan doen om meer so te lyk? (Dalk is dit om 

iets nie te doen nie) 

 

DIENSWERK: 5 MIN 

Gebruik die geleentheid om bietjie weer in diepte oor julle kleingroep se dienswerkprojekte te 

praat. 

 

GEBEDSRIGLYN: 10 MIN 

Gee vir elkeen ’n papiertjie waarop hy/sy ’n lysie maak van: 

o Goed in my verlede waarop ek valslik staatmaak 

o Iets wat ek wil verander in my lewe 

Gee dan vir elkeen kans om daarvoor te bid. Laat hulle die papiertjies saamvat en deur die 

week bid. 

 

ADMINISTRASIE: 5 MIN 

 

 


